
〈常年白露節可種。下等薄田秋分等可種。中等田秋分後可種。上等田若種得大早。麥苗有節。又多生蟲。種得大遲。穗頭短少。又少結實。當種麥時。〉

〈若遇天旱無雨。先用漿水并蠶砂漬温麥種一宿。次早乘露水急種入土。若漿水浸過。便可柰旱。用蠶砂同浸。便可奈寒。到麥苗生時。若有黄色。便〉

〈是種得太宻。必用鋤減方好。凡種蕎麥要在五月耕翻田地過二十五日王中草爛。却再耕轉。凡要三徧。到立秋前後十日。並宜下種。假如耕地〉

〈三徧。必得蕎麥著子三重。但候下兩重子黑色。上重子白色。即須收割。堆積在地令白子日漸老黑。便是好麥。子若待上一重子黑。方去收割。那下〉

〈頭雨重黑子都落盡了。北方多食籸子麫。即蕎麥也。禮記月令。仲秋之月。乃勸人種麥。無或失時。其有失時。行罪無疑。鄭玄註曰。麥者接絶續乏之〉

〈榖尤宜重之。陰陽書大麥生扵杏。二百日秀。秀後五十日成麥。生扵亥。壯扵卯。長扵辰。老扵已。死扵午。惡於戌忌扵子丑。小麥生扵桃。二百一十日〉

〈秀。秀後六十日成。忌與大麥同。蟲食杏者麥貴。種瞿麥法。以伏為時。一名地麫。良地一畒。用子五升。薄田三四升。畒收十石。渾蒸曝乾。春去皮米全〉

〈不碎。炊作飧甚滑細磨下絹簁作餠亦滑美。然為性多穢。一種此物。數年不絶耘鋤之功。更益劬勞。齊民要術種大小麥。皆須五月六月暵地。不暵〉

〈地而種者其收倍薄崔寔曰。五月一日番麥田也。種大小麥。先將逐犁掩種者佳。再倍省種子而科大。逐犁擲之亦得。然不如作掩柰旱。其山田及〉

〈剛强之地。則䅹下之。其種子宜加五省於下田。凡䅹種者。匪直土淺易生。然於鋒鋤亦便。穬麥非良地則不須種。薄田徒勞種而必不收。凡種穬麥。〉

〈髙下田皆得用。但必須良熟耳。髙田惜擬禾豆自可專用下田也。八月中戊社前種者為上時。擲者畒用子二升半。下戊前為中時。用子三升。八月〉

〈末九月初為下時用子三升半。或四升。小麥宜下田歌曰。髙田種小麥稴穇不成穟男兒在他郷。那得不憔悴八月上戊社前為上時。擲者用子一〉

〈升半也。中戊前爲中時。用子二升。下戊前爲下時。用子二升半。汜勝之書曰。凡田有六道。麥為首種。種麥得時無不善夏至後七十日可種宿麥。〉

〈早種則蟲而有節晚種則穗小而少實當種麥若天旱無雨澤則薄清麥種以酢且故及漿并蠶矢夜半漬向晨速投之令與白露俱下。酢漿令麥〉

〈奈旱蠶矢令麥忍寒麥生黄色傷扵太稠稠者鋤而稀之秋鋤。以棘紫耬之以壅麥根故諺曰子欲冨黄金覆黄金覆者。諸秋鋤麥曳柴壅麥根也〉


〈至春冲解棘柴曳之。突絶其乾葉。須麥生復鋤之。到榆莢時。注雨止候土白。皆復鋤如此。則收必倍。冬雨雪止以物輙藺麥上掩其雪。勿令從風飛〉

